
  لقاءات لايف

  نصائح ذهبية لحفظ القرآن و المراجعة _ لايف مهم جدا _ م علاء حامد

  علاء حامد


  
  الحمد لله واشهد ان لا اله الا الله وحده لا شريك له. واشهد ان محمدا عبده ورسوله صلى الله عليه وسلم اما بعد اهلا ومرحبا بكم في لقاء لايف جديد. بعنوان اه كيف نحفظ القرآن
  -
    
      00:00:00
    
  



  وما الذي يساعد على تيسير مراجعة القرآن للحافظ واللي حافز من زمان ونسى يعمل ايه والحاجات محفوظة وحاجات ساقطة يعمل ايه؟ قصص كثير هنتكلم عنها النهاردة بس خليني ابدأ الاول
  -
    
      00:00:16
    
  



  ده حديث آآ كلنا حافزينه آآ هخدم به نقطتين الاول وبعد كده نرجع للنصايح الحديس المشهور جدا اللي فيه يقال لصاحب القرآن اقرأ وارتق ورتل. صح فان منزلتك عند اخر اية
  -
    
      00:00:35
    
  



  تقرأها كلنا عارفين الحديس ده مشهور قوي وبيتقال دايما في فضل القرآن والكلام دوت اقرأ وارتق ورتل فان منزلتك عند اخر اية تقرأها. الحديث ده اه حديس خلي بالكم آآ موجه الاتنين
  -
    
      00:01:02
    
  



  اتنين الموجه الاولاني للي حافز وناسي وقاعد يعزي نفسه انا حافز وانا كنت حافز وانا آآ كنت حافز بس انا ما براجعش فانا ناسي كتير. فلما بيسمع الحديس ده بيتخيل المسكين ان هو معه مع الناس اللي حافظة في الحديس ده. لأ
  -
    
      00:01:22
    
  



  انت بتتكلم دلوقتي اقرأ وارتق ورتل. انت مش هتبقى ماسك مصحف ولا معك حاجة تبص فيها ولا هتعطى فرصة للمراجعة. ولا هتبص في حاجة ولا هيبقى في ريكورد شغال جنبك وانت بتقول معه وخلاص. لا لا لا
  -
    
      00:01:44
    
  



  مع نفسك اقرا و اللي هتقراه خلاص واللي هتقف هتقف. فحسرة من حفظ ونسي. ويا حسرة من لا يهتم بالمراجعة اصلا وقاعد يمني نفسه يقول لي هاخد عشر اجزاء حافظ عشرين جزء. طب ايه بقى ايه بقى؟ طب قول. قل الاعراف. لا لا عايز اراجع. قل الانعام. لا لا لا دي عايزة اسبوع
  -
    
      00:02:00
    
  



  مراجعة. طب يلا قل للنساء. لا لا لا النساء لا انسى النساء دي عايزة حفظ من اول وجديد. طب انت بتعمل ايه هنا انت بتعمل ايه؟ انت متخيل ان انت هتبقى مع في الموقف ده هتقرا عادي كده وتطلع عادي هيبقى ربنا هيسويك باللي بيراجع كل يوم ويجيب بالجزئين
  -
    
      00:02:21
    
  



  التلاتة والاربعة بيموت نفسه مراجعة. هيساويه بواحد حفظ القرآن زمان وحفظ يعني مشي حالك. وبعد كده ما بيرجعش خالص لا يستوون عند الله. الله سبحانه وتعالى عدل سبحانه وتعالى. فتخيل انت مسلا كنت حافز بقرأ ال عمران والنساء والانعام والاعراف والكلام ده. بس
  -
    
      00:02:42
    
  



  بس انت اللي فاكره البقرة والبقرة مسلا. وبعد كده الباقي كله بيقع بقى. فيلا اقرا. منزلتك انت اخر اية تقرأها. قريت. خلاص وقفت جيت بقى في آل عمران الدنيا ايه وقفت معك. خلاص حلو حتى لو دخلت الجنة. هتقول لي طب ما الجنة حلوة اكيد حلوة. اي حد يخش الجنة حاجة حلوة. بس تخيل انت
  -
    
      00:03:05
    
  



  فرق بينك وبين اللي حفظ معك في نفس الحلقة. وبعد كده آآ كان بيراجع بقى. وايه مراجعة فظيعة جدا وما بينساش حرف لقيته بقى جاب ايه زي ما انت انتم مسلا انتم الاتنين وصلتوا مسلا مع الشيخ للانفال مسلا. انت وقفت بقى بقرة ال عمران مش قادر اكمل. هو بقى جاب النساء
  -
    
      00:03:25
    
  



  المائدة والانعام والاعراف ويونس يعني ايه الدنيا ماشية معه. والانفال والتوبة وكمل ما شاء الله. تخيل انت بقى حسرتك وانت شايف واحد بيعديك بيعديك يا رتم منزلة ولا بمنزلتين ولا بتلاتة لأ ده ممكن يعديك بالف منزلة. الف منزلة. هو القرآن
  -
    
      00:03:45
    
  



  كم كم كم آية يا جماعة؟ القرآن ست آلاف ميتين ستة وتلاتين آية. يعني آآ منزلتك عند آخر آية. يبقى الآية بمنزلة. تخيل انت واحد بيعديك بالف منزلة. الف منزلة. مع ان انا كنت حافظ. بس انا ايه؟ بس انا نسيت. وهو ما نساش
  -
    
      00:04:07
    
  



  فانا قريت متين اية هو قرا الف ومتين اية انت متخيل حصرتك عاملة ازاي؟ متخيل المك هيبقى عامل ازاي؟ اه لما نخش الجنة خلاص ربنا هيشيل منا الالم والحزن. لكن قبل ما تخش
  -
    
      00:04:27
    
  



  هتبقى متحسر. والحسرة اللي هتحصل يوم القيامة هتحصل للمؤمنين اللي هيخشوا الجنة. بس قبل ما يخشوها. هيتحسروا انهم لم يزدادوا هيتحسروا على منازل كان ممكن يوصلوا لها وما وصلهاش. بعد كده اكيد بعد ما الناس تخش الجنة ما فيش في الجنة الم ولا ولا ولا ندم ولا حسرة ربنا هيزيله
  -
    
      00:04:41
    
  



  فاضي كل واحد بمنزلته وخلاص. بس آآ كان فيه احسن. كان فيه احسن بس انت انت وقفت وقفت كده. فدي رسالة مؤلمة سامحوني. رسالة مؤلمة موجعة للي بيحفز وخلاص ومش بيراجع. رسالة
  -
    
      00:05:01
    
  



  اتنين واحد بيحفز هو دلوقتي بيحفز بس ما بيراجعش خالص. والرسالة التانية للي حفز زمان وقف على حفظه في حتة معينة مش مشكلة انك توقف حفز على فكرة. بس عندك كارثة انك تقف مراجعة. تاني. مش مشكلة انك توقف حفز. انا ممكن اساسا حفزت في حياتي عشر تجزاء
  -
    
      00:05:18
    
  



  خلاص انا مرضي كده ماشي بس تنساهم يعني يعني لو انت ما حفظتش جديد اهون عندي من انت تكون حفظت ونسيت. لان حفزت ونسيت طب انا حفزته خلاص. ليه انساه؟ ليه؟ تمام
  -
    
      00:05:35
    
  



  فدي الرسالة الاولانية الرسالة التانية اللي بيقدمها الحديس دوت بيقدمها بقى للي ما حفزش اصلا. اللي ما بيحفزش اصلا. يعني انا انا متأكد ان في ناس دلوقتي بتسمعني بيقولوا اه
  -
    
      00:05:48
    
  



  دلوقتي وهتقولوا لي اه او لا معلش يعني خليكم صرحاء معي اه في ناس دلوقتي بيسمعوني في اللايف ده بيقولوا ايه ده؟ هم الناس دي بيتكلموا في ايه؟ ايه المستويات
  -
    
      00:06:00
    
  



  انتم بتتكلموا في منازل الجنة؟ ايه ده انتم بتتكلموا في الف منزلة والفين منزلة؟ هو انا حضرتك انا ما بحفظش قرآن اصلا انتم فين يا جماعة؟ هو انتم آآ انتم فين؟ انتم دخلتم الجنة وبتتكلموا جوة؟ احنا طبعا مش مش بنتكلم ان احنا ضامنين جنة. بس انا عايز اقول لك في واحد دلوقتي قاعد معنا
  -
    
      00:06:10
    
  



  ايه ده! هو الناس دي فين؟ الناس دي بتتكلم على على جوة الجنة وفي الف منزلة الفين منزلة. انا ما بحفظش اصلا ما بتحفظش اصلا انت لازم تحس ان ان انت فايتك كتير. فايتك كتير. فايتك كتير. واجر رهيب
  -
    
      00:06:30
    
  



  وسهل وميسر وجميل ومحبوب للنفس. وكل الناس بتحبه وانت في غفلة عنه. ليه ليه؟ ليه؟ ليه انا انا مش على فكرة عارف انا لو بقول لك مسلا بطل اغاني بطل اباحية بطل بنات بتبقى تقيلة على قلبك
  -
    
      00:06:51
    
  



  صعبة تقول لي اصل بتاع لكن معلش هو حفز القرآن مين ما يحبوش. يعني يعني يا اخي آآ آآ لما نيجي حتى نعمل طاعات ونترك معاصي احيانا بيبقى فيه آآ طاعة تقيلة على القلب
  -
    
      00:07:10
    
  



  وفي معصية صعب اسيبها. دي ممكن بناخد فيها وقت. لكن عايز اسأل سؤال يعني يعني مع مع احترامي طاعة وهي اصلا محببة وهي اصلا ما فيش حد بيكرهها خالص. ومش تقيلة على القلب
  -
    
      00:07:22
    
  



  ليه ما بتعملهاش ليه؟ ليه ليه ما بتحفزش؟ ايه المانع؟ ايه المانع؟ اصل انا مع حفز ضعيف احفز كمية قليلة. اصل انا ما عنديش وقت احفز كمية قليلة  اه هنقوله دلوقتي الكمية القليلة دي ممكن توصلك لايه في قد ايه؟ مع احترامي انا انا بكلمك في حاجة ما فيش مسلم ما بيحبهاش مين ما بيحبش يحفز قرآن
  -
    
      00:07:38
    
  



  ويا ريتني بقولك احفز قرآن عشان تاخد شوية حسنات لأ ده جبال جبال من الحسنات فضلا عن منازل منازل رهيبة يا جماعة انتو عارفين النبي عليه الصلاة والسلام بيقول بين المنزلة والمنزلة في الجنة كما بين السماء والارض كما بين السماء والارض. لذلك بعض العلماء قال ان منازل الجنة بعدد ايات القرآن بعدد ايات
  -
    
      00:08:01
    
  



  القرآن لان هم اعتبروا ان ما فيش حد هيبقى في الجنة احسن من الخاتم اللي بيعمل بالقرآن. مين اللي هيعديه وبالتالي انا ممكن اعمل عمل صالح يشفع لي عند الله. اه انا مقصر في حاجات بس يا رب احفز قرآن. اه انا مش قد كده في حاجات معينة بس
  -
    
      00:08:21
    
  



  حاجة لربنا حافز قرآن بجد وباعمل به. لا هتفرق معك كتير. انت ليه زاهد في منازل الجنة؟ ليه زاهد في شفاعة القرآن يعني انت محسسنا يعني يعني احنا لأ انا مش عايز اكون بكلم الناس الحافظة. لأ انا عايز دلوقتي اشوف الناس اللي ما بتحفزش ليه
  -
    
      00:08:40
    
  



  انت مستني ايه؟ تمام؟ العمر بيعدي والزاكرة بتضعف. والوقت موجود ما تضحكش على نفسك. معلش انا اسف في الكلمة اللي هقولها ديت احنا لو بنقعد على المصحف قد ما بنقعد على الفيسبوك وتويتر والواتساب ومقاطع التيك توك والريلز بتاعة الفيسبوك بتاعة اليوتيوب
  -
    
      00:08:57
    
  



  احنا كان زمانا حفزنا القرآن في ست شهور انا بقول كلام آآ بافور؟ ولا ده كلام حقيقي لو بنقعد على القرآن حفز ومراجعة بقدر الوقت الذي نقضيه على تقليبة الفيديوهات في التيك توك وتقليبة الفيديوهات في الفيس وتقليبة الفيديوهات في اليوتيوب
  -
    
      00:09:20
    
  



  هري الواتساب وهري آآ وهري الفيسبوك وهري الجروبات احنا كان ممكن نختم في سنة سنة سنة تنقلك من شخص ما حفزتش قرآن قبل كده الى حافز خاتم خاتمة جامدة. مش خاتمة اي كلام. خاتمة قوية. ما تشتغلنيش
  -
    
      00:09:45
    
  



  وما تشتغلش نفسك وانت مش هتبقى معزور. اه ما نقولش حفز القرآن واجب. بس ده رهيب اجر رهيب وسهل وميسر وجميل. انا انا فين من الدنيا دي تمام؟ فحافظ القرآن يا جماعة
  -
    
      00:10:07
    
  



  اسعد الناس بالله. اكثر واحد بيذكر ربنا حافز القرآن ان هو بيحتاج يراجع كل يوم جزء وجزئين. بيضطر يذكر ربنا ايه؟ كتير. حافز القرآن اسعد الناس بالثواب اسعد الناس بالسواب. ليه؟ لان هو كل يوم بيحفز. فلو بيحفز صفحة مسلا هيضطر يقراها مسلا عشرة عشرين مرة عشان يحفزها
  -
    
      00:10:24
    
  



  ولو ولو آآ بيراجع هيراجع جزء جزئين مسلا هيقرا له كمان اولى عشرين صفحة مسلا على الاقل. يبقى حافز القرآن بيقرا في المتوسط في اليوم اربعين صفحة. ليه؟ هيحفظ صفحة النهاردة. فعشان يحفظها
  -
    
      00:10:44
    
  



  هيراها مسلا عشرين مرة. يعني على ما يجيبها كده ويلمها هتتقرا منه مسلا عشرين مرة عشان ايه يثبتها. ادي كأنه قرا عشرين صفحة. يعني كأنه عشان الصفحة كأنه قرأ جزء لان الجزء عشرين صفحة وهيراجع بالتوازي اه اه جزء على الاقل هيجيب عشرين صفحة كمان. يعني بنتكلم في واحد
  -
    
      00:11:01
    
  



  هيجيب في المتوسط ده غير القراية. ده ده الحفظ والمراجعة بس. لو قعد يقرأ مسلا ممكن يقرا له جزئين. لا ده احنا هنتكلم ان هو بيحفظ وبيراجع بس. لو حفظ وراجع بس
  -
    
      00:11:21
    
  



  هيبقى علاقته بالقرآن لا تقل عن اربعين صفحة في اليوم  اربعين صفحة في اليوم. لو هو بس حفز ومراجعة. طب لو قلنا ان تعال بقى نحسبها عشان نشوف الدمار. تعال نحسبها عشان نشوف
  -
    
      00:11:31
    
  



  الدمار. آآ هو الحرف بكام حسنة يا جماعة؟ مم. لا اقول الف لام ميم حرف لكن الف حرف ولام حرف ميم حرف. والحرف بعشرة. حلو يبقى الحرف بكام حسنة؟ بعشرة
  -
    
      00:11:46
    
  



  طيب الصفحة فيها كم حرف؟ تعال نحسب هي الصفحة فيها كم سطر؟ فيها خمستاشر سطر حلو كل سطر فيه كام كلمة في المتوسط تمن كلمات. في المتوسط تمن كلمات. يبقى في كم كلمة في الصفحة؟ خمستاشر في تمانية. كم كلمة
  -
    
      00:12:00
    
  



  مية وعشرين كلمة. مية وعشرين كلمة. طيب. متوسط عدد الحروف في الكلمة كم؟ خمس حروف. يعني في في كلمة تلات حروف وكلمة اربعة وكلمة ستة وكلمة سبعة. نقولوا متوسط عدد
  -
    
      00:12:21
    
  



  حروف الكلمة خمس حروف. مية وعشرين في خمسة بكام؟ بستمية. ستمية. طيب والحرف بعشرة اضرب في عشرة يبقى احنا بنضرب خمستاشر في تمانية في خمسة في عشرة. يطلعوا كم؟ ست الاف حسنة في الصفحة. اقل حاجة. والله
  -
    
      00:12:38
    
  



  انه يضاعف لمن يشاء. بس احنا هنتكلم في الحد الادنى ان انا بس قريت صفحة ست الاف حسنة. يعني انا لو بقرأ الجزء الواحد يبقى هضرب في عشرين هضرب في عشرين يعني هوصل مية وعشرين الف حسنة
  -
    
      00:12:58
    
  



  مية وعشرين الف حسنة في الجزء. واحنا قلنا ان الراجل اللي بيقرا قرآن وبيراجعه كده على الاقل هيعدي على جزئين في اليوم. يعني بنتكلم في ربع اليوم متين واربعين الف ربع مليون حسنة
  -
    
      00:13:17
    
  



  لو انا علاقتي بالقرآن بس بحفظ صفحة في اليوم وبراجع جزء. ربع مليون حسنة بتفوتك يا اللي مش منشغل بحفظ. اصل انا ما بعرفش احفز. اصل انا حفزي ضعيف. اصل انا ما عنديش وقت. لأ
  -
    
      00:13:31
    
  



  انا كنت بشوف في الدار ناس عندهم سبعين وتمانين سنة. في ست ختمت القرآن عندها تمانين سنة   خيركم من تعلم القرآن وعلمه. انت منين انت فين من الحتة دي؟ فين؟ امتى هتنال الخيرية ديت؟ ما عشان تعلمه لازم تتعلمه انت
  -
    
      00:13:47
    
  



  ما تتعلموش. هتنال الخيرية امتى اتحفز كده اصحى معي. اصحى معي. اسعد الناس بتدبر القرآن. معلش مع احترامي لكم. لما بتخشوا معي دورة مسلا. دورة تدبر سورة النور سورة تدبر سورة الحجرات. دورة تدبر سورة مريم طه. اللي مش حافز السورة. بتحس بايه؟ بتحس انك انت غريب. تحس ان فيه فجوة بيني
  -
    
      00:14:10
    
  



  وبين الكلام. هو انتم بتقولوا الكلام ده ازاي؟ هو انتم بتفهموا القرآن ده ازاي؟ ما هو انت احنا بدأنا بحفز. فلما حفزنا اه الحفز مسلا ايه بقعد في اية بقعد في كلمة بابص لمعناها بابص للتفسير الدنيا فتحت والقرآن ايه؟ ان هزا القرآن يهدي يهدي للتي هي ايه؟ اقوى
  -
    
      00:14:33
    
  



  طالما انت اصلا مش موجود انت انت ما فكرتش تحفز. فانت قاعد في الدورة كلها منبهر بس. ايه ده انتم ازاي بتقولوا الكلام ده؟ انا انا انا حاسس ان انا بعيد قوي
  -
    
      00:14:50
    
  



  ما احنا بدأنا حفظنا بعد ما حفظنا حاولنا نفهم. بعد ما فهمنا ربنا بيفتح بتدبر وبعد كده بتشوف النتيجة. تمام؟ فاسعد الناس بالعلاقة مع القرآن هو الحافظ لان  آآ اللي حافز دوت بيبتدي بقى ايه ربنا بيكرمه. عايز افهم. عايز اقرا. عايز اشوف تجويد. عايز اعرف معاني كلمات. ما هي بكل
  -
    
      00:15:00
    
  



  بقى بيترتب بس في الاول في ايه؟ في الاول في حفز. طيب. حافز القرآن يا جماعة ده له عنده ميعاد مميز يوم القيامة. ميعاد مميز يوم القيامة وده للي حافز يعني يعني ميعاده المميز غير اقرأ وارتق ورتل
  -
    
      00:15:21
    
  



  في ميعاد تاني اهم ميعاد اهم ميعاد في حياتك. اهم ميعاد في حياتك. ايه اهم ميعاد في حياتك؟ مع اهم ميعاد في حياتك هو حتقابل مين وانت طالع من القبر
  -
    
      00:15:37
    
  



  هتقابل مين وانت طالع من القبر ده اهم ميعاد في حياتك. المعاد اللي انت ما تعرفش مين هيقابلك. انت وانت طالع من القبر كده انشق عنك القبر. اما هتقابل حاجة تطمنك او
  -
    
      00:15:47
    
  



  حاجة تخوفك. الناس كلها مفزوعة. فيه واحد هيجي له رسالة هتخليه يهدى خالص. واحد فيه واحد اول ما هيطلع من القبر هيقابل رجل يقول له من انت؟ يقول انا. صاحبك القرآن. انا صاحبك القرآن الذي اسهرت ليلك. كنت قاعد تحفز تقعد
  -
    
      00:16:03
    
  



  تسهر تحفز تقعد تسهر تراجع. تقعد تسهر تقوم الليل عشان عشان تسبت الورد. تقعد تسهر بتقرا بتقعد تسهر على كتب التفسير عشان تفهم. تقعد تسهر تسمع تجويد وتزاكر تجويد انا صاحبك القرآن
  -
    
      00:16:24
    
  



  الذي اسهرت ليلك. اسهرت ليلك. واظمأت هواجرك. كمان كنت بتصحى بتصحى صايم. كنت بتصوم النهار عشان ربنا يبارك لك. وان لكل قال فقال واني لك من وراء كل تجارة. فيعطى الملك بيمينه. والخلد بشماله. ملك وخلد
  -
    
      00:16:38
    
  



  ويكسى والداه حلتان لا تقوم لهما الدنيا. ويوضع على رأسه تاج الوقار. يوضع على رأسه تاج الوقار. ويكسى والده كحولتان لا تقوم لهما الدنيا ابوه وامه في حتة تانية. مرة واحدة يلاقي نفسيين لابسين كده ايه ايه ده! ايه اللي جابنا هنا! ايه الجمال ده! احنا لابسين كده ليه! يقال
  -
    
      00:17:01
    
  



  اخذ ولدكما القرآن. معك هدية جميلة تقدمها لوالدك ووالديك حتى لو ماتوا عايز انا بالروم بعد موتهم طب ما تيلا احفز قرآن واديهم اجمل هدية في حياتك. واحسن بر في حياتك. احفظ قرآن. تاخد تلبس تاج الوقار. ملك خلد. ابويا وامي. يعدوا يوم القيامة بسبب
  -
    
      00:17:25
    
  



  حاجة تفرحني. حاجة تسعين ده اعظم البر. اعظم البر على الاطلاق ولد يحفظ القرآن. المهم يعني يعني اه اه شفت بقى معلش سامحوني الرسالة ايه؟ جامدة شوية انا ان دخلت شمال في اتنين. دخلت شمال. في واحد. قعد يحفظ بس ما بيراجعش
  -
    
      00:17:46
    
  



  او حفظ من زمان وانتهت علاقته بالقرآن من زمان كنت بحفظ في الجامعة كنت بحفظ من زمان من ساعة ما خلفت العيال ما بقتش احفز انا من ساعة ما اتجوزت الدنيا باظت معي انا بقى بشتغل شغلانتين صبح وليل فانتهت علاقتي بالقرآن. انا نسيت اللي انا حافزه تعال لي
  -
    
      00:18:06
    
  



  التاني بقى اللي هو اصلا مش معنا. يعني انت مش موجود. انت فين من من الدنيا دي؟ احنا بنتكلم بس بايه؟ بنراجع. انت فايتك كتير قوي. لو ما بتحفزش. انا عايز
  -
    
      00:18:25
    
  



  قرار النهاردة يا جماعة اللايف ده لو خلص من غير قرار يبقى ما لوش لازمة. لو انت مش دلوقتي خلاص في دماغك دلوقتي بعد ما اقفل اللايف دوت هتكلم مين؟ هتكلمي مين؟ مين السكة اللي حد
  -
    
      00:18:35
    
  



  فيها الحفز. هتكلمي الاخت اللي حافظة وخاتمة وهتنجزي معها. آآ هروح هرجع الدار هعمل جدول مراجعة. في اخ في المسجد جنبي كان بيقول لي احفظ انا هنزل بكرة ابتدي احفز معه. ما الدار جنبي انا ما بروحش ليه؟ بتدلع ليه؟ ما انا بقى لي سنين كل شوية يقول اروح ما بروحش ليه؟ انا هبتدي اراجع مع نفسي لو ما طلعتش من اللايف ده بقرار يبقى انا
  -
    
      00:18:45
    
  



  على الدنيا السلام. يبقى انت هتبقى من الناس اللي بيقعدوا يسمعوا كده مواعظ وخلاص ومع السلامة ما فيش ايه ما فيش استجابة. طيب. تعالوا ان احنا ايه هقول لكم شوية نصايح. نصايح مين
  -
    
      00:19:05
    
  



  نصايح عشوائية ماء ماء يعني مش مش ضروري تكون مرتبة بس كل نصيحة هتنزل عند واحد فيكم. كل نصيحة من اللي انا احولها دي غالبا هتحل مشكلة عند واحد فيكم
  -
    
      00:19:20
    
  



  وكل واحد هيلاقي نفسه في في النصايح ديت طيب احنا قلنا خلينا نقول السؤال الاولاني احنا ليه ما نحفزش قرآن عندي تلات اسباب لعدم حفز القرآن. اشهر تلات اسباب. واحد ضعف الارادة
  -
    
      00:19:38
    
  



  اتنين عدم وجود خطة للحفز. تلاتة عدم وجود محفز  ليه ما بتحفزش ؟  عايز بس ما بيحصلش. نفسي والله يا عم الشيخ. كل ما تقابله في الشارع انت فين يا ابني
  -
    
      00:19:57
    
  



  والله يا شيخ نفسي اجي. نفسي اجي. آآ الاخت تقابل اختها فين تيفين ما بتجيش الدار ليه؟ والله يا اختي معلمة انا نفسي والله نفسي اجي لك بس مع زروف بقى
  -
    
      00:20:15
    
  



  ماشي. بيفكرني بكلمة الابرص والاقرع والاعمى. الابرص والاقرع في القصة الحقوق كثيرة ما تضحكش على نفسك. ما تضحكش على نفسك. فيه وقت دايما. فيه وقت. طيب آآ ضعف الارادة ده آآ هو ده اللي انا عالجته من اول اللايف
  -
    
      00:20:29
    
  



  فهمتوا ليه انا بدأت البداية دي انا انا خلصت المحور الاول خلاص. ضعف الارادة. سامحوني الكلام الشديد اللي انا قلته من شوية لكم كلكم. انا كنت بحل دي خلصت. دي خلاص خلصت. كلكم دلوقتي قاعدين بتتأسفوا في الكومنتات. انا شايف. في دموع وفي
  -
    
      00:20:46
    
  



  ايموشنز عياط وفي فعلا يا شيخ انا خلاص انا كده الغرض حصل شكرا. كده بدأ في مجموعة من اللي انا دلوقتي الكلام الناشف اللي انا قلته من شوية معلش ما كنش فيه غير كده
  -
    
      00:21:09
    
  



  بدأ اه يحيي الارادة تاني في حد هنا هيكتب دلوقتي في طب ما ايه رأيك ان هو يكتبه دلوقتي دلوقتي انا عايز في ناس لسة ضعيفة الارادة هيشجعها ناس دلوقتي هتكتب كومنت شيخ انا خدت قرار اصلا خلاص. يعني يعني الربع
  -
    
      00:21:25
    
  



  الساعة اللي انا سمعتها دلوقتي دي انا حسيت ان انا يعني انا فقت انا خدت قلمين كده انا فعلا انا فعلا لازم انا خلاص خدت قرار في ناس مستنية تشوف قدوة دلوقتي
  -
    
      00:21:42
    
  



  ناس خدوا قرار انا هرجع لورد المراجعة من بكرة. النهاردة انا هبتدي احفز انا عارف احفز ازاي بس انا بادلع لا مؤاخزة  انا عارفة هعمل ايه بس فعلا كان فيه ضعف انا كنت مستنية حد يقول لي الكلمتين دول
  -
    
      00:21:54
    
  



  انا انا كان فعلا كان لازم حد يقول لك يشد علي كده يلا اللي خد قرار اكتب اللي قال لي الكلمتين دول فعلا انا فعلا كنت محتاج كلمتين زي دول
  -
    
      00:22:11
    
  



  آآ لأ انا انا كان محتاج حد يفاوض. انا كنت محتاج حد يسلخني. عشان انا ما باجيش غير كده. معلش. فيه احنا بنساعد بعض على فكرة. انا يسعدني حد يقول لي كده. يفوقني برضه. رحم الله امرين اهدى الي عيوبي. اهو ناس خدت قرار. في ناس
  -
    
      00:22:26
    
  



  دلوقتي قاعدين معنا مش ما خدوش قرار. فاكرين ان ما حدش خد قرار. لا في ناس خدت قرار اهي. خلص خد قرار ده قرار ايه التفاصيل هنتكلم دلوقتي بس القرار تم انا مش هطلع النهاردة الا وانا بدأت انفز يبقى ادي ضعف الارادة حليناه
  -
    
      00:22:46
    
  



  على الاقل مع بعض الناس. اللي لسه عنده ضعف ارادة مش عارف اعمل لك ايه الصراحة يعني. فلازم بقى نتقابل بقى ونشوف الموضوع ده مع بعض. المشكلة التانية وهي عدم وجود خطة ما فيش خطة يعني ايه مش خطة؟ مش عشان انا ما بعرفش اعمل خطة لا هو انا دايما ايه باخد قرار بس قرار هلامي كده
  -
    
      00:23:04
    
  



  قرار ايه؟ هلامي. ما لوش ملامح. انا هحفظ انا هراجع انا هصلي بالقرآن. ما ينفعش الكلام ده. الكلام ده مش هيحصل. هتلاقي ايه؟ هيحصل كالاتي. اه هحفز. يلا تعال نقعد. اه
  -
    
      00:23:24
    
  



  اه حفزت. حفظنا النهاردة صفحة آآ بكرة آآ ريحت مش عارفة ليه. آآ بعد بكرة حفزت نص صفحة. بعد بعده ما مريحة بقى لي تلات تيام. هو اصلا انت مش عارف انت عايز ايه
  -
    
      00:23:41
    
  



  انت ما فيش خطة اصلا. فبالتالي ما فيش حاجة بحاسب نفسي عليها  في حاجة بحاسب نفسي عليها. انا قاعد انا مش عارف المفروض يحصل ايه الاسبوع ده عشان اقول ان انا نجحت ولا فشلت. انا مجرد كده ايه الشيخ ادانا لايف حلو انا سخنت
  -
    
      00:23:54
    
  



  انا هروح احفظ. قفل اللايف راح حفظ صفحة. بكرة ما حفظش. بعد ما حفظت بعد بكرة افتكر كده سخن شوية حفز صفحة. اخر الاسبوع انت نجحت لفشلت ما اعرفش ما اعرفش طبيعي لان انت اصلا ما فيش تقييم. هقيم على اساس ايه؟ هو ما فيش خطة اصلا
  -
    
      00:24:10
    
  



  انا لازم حط خطة انا اقول لكم انا واحد حفظت القرآن ازاي علوم خطتي بكل بساطة. يعني الموضوع كان بسيط جدا. انا بدأت حفز قرآن بفضل الله بفضل الله سبحانه وتعالى
  -
    
      00:24:28
    
  



  مع بداية التزامي يعني ودي كانت ودي مهمة جدا هي بداية التزامنا لازم تكون حفز القرآن. ملتزم ما بيحفزش قرآن  كما احد السلف جاءه رجل قال اريد ان اطلب العلم
  -
    
      00:24:43
    
  



  اريد ان اطلب العلم قال كم تحفظ من القرآن قال لا احفظ يعني مش حافز كتير فقال واغوثاه بالله واغوثاه بالله واغوثاه بالله طالب علم لا يحفظ القرآن باي شيء يترنم وباي شيء يتنعم وباي شيء يناجي ربه
  -
    
      00:24:58
    
  



  تخيلوا انا عايز اطلب علم زي واحد فينا يسخن اول ما يخش الالتزام يلا دورات يلا معاهد يلا بتاعات يلا كتب يلا نهر معرض الكتاب فين حفز القرآن فين ؟ لا ما انا باطلب علم. صباح الفل
  -
    
      00:25:23
    
  



  وغوثاه بالله ملتزم ملتزمة لا يحفز القرآن باي شيء يتنعم انت عايش ازاي؟ باي شيء يترنم اشتغلنا بايه؟ باي شيء يناجي ربه؟ صل ازاي انت عايش ازاي؟ انت بتنفس ايه
  -
    
      00:25:40
    
  



  ما فيش خطة. اه. ارجع للنقطة اللي انا كنت فيها. اه ان انا بدأت طريق ربنا وفقني. اول ما ربنا ان انا سبحان الله اول شيخ قابلته في حياتي شاب كده
  -
    
      00:25:58
    
  



  كان بيحب القرآن قوي وشجعني جدا على حفز القرآن. وده كان من توفيق الله له ان اول ما قابلت قابلت واحد ساعدني في حفز القرآن على طول وحببني فيه جدا جدا كنت بحب القرآن قد ايه
  -
    
      00:26:13
    
  



  وده سبب اهتمامي بالقرآن يعني اكيد انتم بتلاحزو اهتمام اهتمام تدبر الحاجات دي. كل ده فرع عن اللقطة الاولى ديت. حبي للقرآن بسبب الشيخ اللي انا قابلته دوت ربنا يجازيه عني خير
  -
    
      00:26:26
    
  



  بدأت احفظ الخطة كانت بسيطة جدا بسيطة جدا هي الخطة انا قلت لنفسي ببساطة ببساطة هو انا اه قدرتي على الحفز قد ايه؟ انا راجل في كلية هندسة. زروفي يعني كل واحد على حسب زروفه. انا راجل في كلية هندسة
  -
    
      00:26:41
    
  



  والدنيا معي مش مش يعني وعندي حاجات تانية ومسؤوليات وفي كان في مسجد واطفال وحلقات وبتاع ماشي  خلاص انا احط لنفسي خطة محدودة وامشي فيها احسن من خطة طويلة وما اعرفش اعملها. هحفز ربعين في الاسبوع. ادي ايه؟ ادي اول ايه؟ اول حاجة. ربعين في الاسبوع
  -
    
      00:27:00
    
  



  طيب القرآن كم ربع القرآن كم ربع القرآن كم رابع يلا قول القرآن كام ربع؟    مش هكمل لايف لو ما حدش قال القرآن كام ربع   تمام قرآن الجزء فيه تمن ارباع. تمام؟ القرآن تلاتين جزء يعني متين واربعين ربع. ادي بداية الخطة. انا عارف الهدف. هدفي
  -
    
      00:27:25
    
  



  متين واربعين ربع. هو الربع كم صفحة؟ عشان ممكن فيه ناس ما تعرفش. لما بتقرا قرآن كده بتلاقي علامة اسمها ربع حزب نصف حزب. تلات اربع حزب. ده اسمه ربع
  -
    
      00:28:07
    
  



  الربع بيبقى ما بين صفحتين لتلاتة. ممكن يبقى صفحتين صفحتين وحتة صفحتين ونص. تلاتة الا حتة تلاتة. يعني هو ما بين صفحتين وتلاتة. خلاص متين واربعين ربع خلاص الخطة بتقول انا هحفز ربعين في الاسبوع
  -
    
      00:28:17
    
  



  يبقى انا محتاج كم اسبوع عشان اختم خطة عادية جدا. واضح جدا مع نفسي. محتاج مية وعشرين اسبوع مية وعشرين اسبوع بالزبط طيب. مية وعشرين اسبوع السنة فيها كم اسبوع
  -
    
      00:28:35
    
  



  نقول خمسين مسلا حوالي خمسين اسبوع يبقى انا محتاج وقت قد ايه عشان اختم؟ ببساطة محتاج سنتين وحوالي آآ خمس شهور قل سنتين ونص خلاص الخطة واضحة جدا انا في سنة اولى كلية يبقى انا او كنت في في نص سنة اولى يبقى انا هختم على اول سنة رابعة تقريبا
  -
    
      00:28:52
    
  



  على اول سنة رابعة تقريبا حكون ختمت  طيب يعني انا بقول لكم ده من اعتراف بفضل الله سبحانه وتعالى علي انا ختمت في اول سنة رابعة ختمت في اول سنة رابعة
  -
    
      00:29:20
    
  



  خطة واضحة عندي ما غيرتهاش على فكرة. لا زودت ولا قللت تقول لي طب ما زودتش ليه رغم ان انا كان ممكن ازود  ما دي الخطة التانية بقى الخطة التانية خطة المراجعة
  -
    
      00:29:40
    
  



  خطة المراجعة. في مراجعة. وكل ما حفز يزيد المراجعة هتزيد. فقلت لنفسي خلاص اي وقت يزيد معي مش هحطه في الحفز. هحطه في المراجعة. وازود في المراجعة زي ما انا عايز. مش هزود الحفز. خليني احفز ربعين في الاسبوع مش
  -
    
      00:29:57
    
  



  ما فيش مشكلة اختم سنتين سنتين ونص. بس يوم ما اختم انا ختمت يوم مسمع اخر اية انا ممكن اجيب لك اي اية في القرآن. لان انا بدأت ما بزودش حفظك خالص. بزود مراجعة بس
  -
    
      00:30:17
    
  



  باحفظ ربعين وباراجع ربعين. باحفظ آآ ربعين باحفظ آآ بقيت باحفظ مسلا آآ ربعين في الاسبوع. تمام؟ وباراجع في اليوم ربعين بحفظ ربعين في الاسبوع. الوقت بقى فيه زيادة. ده راجع اربع تربع في الاسبوع. في اليوم آآ ربعين في الاسبوع مع خمس تربع في اليوم. ست اربع
  -
    
      00:30:34
    
  



  في اليوم جزء في اليوم جزء ونص في اليوم جزئين في اليوم كل ما هو حفز بيزيد ما بزودش حفز وبزود مراجعة بس. ليه؟ عشان الخوف اللي انا قلته لكم في اول اللايف دوت ان انا مش عايز بعد كل
  -
    
      00:30:55
    
  



  ده ييجي يوم القيامة اقرأ وارتق ورتل الا مع اصل انا عايز اراجع. خليك ما فيش مصاحف هناك. ما فيش شيخ هيساعدك. تمام فتخيلوا مسلا طيب آآ ما فيش خطة. لأ تعالوا نقولوا خطة تانية خطة تانية. خطة تانية. هاحفز صفحة في اليوم
  -
    
      00:31:10
    
  



  خطة واضحة جدا معي صفحة في اليوم. يبقى انا محتاج كم يوم ها مين هيقول لنا هيحتاج كم يوم؟ اوعى تقول لي متين واربعين ادبحك محتاج ستميت يوم هي او مصحف ستميت صفحة محتاج ستميت يوم ستميت يوم يعني قد ايه يعني سنتين
  -
    
      00:31:32
    
  



  الا شوية. يا عم سنتين. يبقى خطة صفحة في اليوم تساوي سنتين. هاختم في سنتين. خطة واضحة وهراجع قد ايه هقول لكم تراجع قد ايه. لا انا هحفز نص صفحة في اليوم. ماشي. اصل انا حفزي ضعيف. اصل انا ست كبيرة. اصل انا مزاكرتي. اصل انا مشغولة. ما فيش مشكلة. انا ما عنديش مشكلة
  -
    
      00:31:53
    
  



  انا مش هقول لك تحفظ قد ايه. بس انا عايز اعمل حاجة وخلاص استمر عليها. ما عنديش مشكلة تحفظ نص صفحة في اليوم. انا موافق. الفرق بين خطتي وخطتك ان هي تبقى الضعف بس
  -
    
      00:32:16
    
  



  نص صفحة في اليوم يساوي انا محتاج الف ومتين يوم الف ومتين يوم يعني اربع سنين. عادي. اربع سنين. معلش في هنا ناس ملتزمة من خمستاشر سنة وناس ملتزمة من عشر سنين. اربع سنين
  -
    
      00:32:33
    
  



  يعدوا يعدوا هوا. حط نص صفحة في اليوم حفز ما عنديش مشكلة. بس المراجعة ايه عايزين مراجعة شوية مراجعة تعالوا اقول لكم بالمرة خطة المراجعة بقى قبل ما اخش في حتة ما فيش شيخ ديت
  -
    
      00:32:50
    
  



  هنقول خطة الايه المراجعة اه صح صح مش ممتاز. احب الاعمال الى الله ادومها وان قل المداومة صدقيني المداومة هتلاقي الحفز ممكن يزيد. يعني مش لازم تعملوا زيي. انا واحد اتفقت مع نفسي مش هزود حفظي خالص. ممكن واحد يقول لك لا انا عندي وقت عندي وقت ازود المراجعة وازود الحفظ
  -
    
      00:33:08
    
  



  زود ما هي المكنة لما تشتغل هتلاقيها بتجيب معك اسرع. يعني الصفحة اللي كانت بتتحفظ في ساعة بعد ما احفز جزئين تلاتة اربعة كده مسلا هلاقي نفس الصفحة دي بقت بتتحفظ في ساعة الا تلت. صح ولا غلط؟ اي حد حفظ بس واحد الناس يقول لك لا دي الصفحة ده انا بقعد ساعة في الصفحة. انت هتقعد
  -
    
      00:33:27
    
  



  اعرف الصفحة اول شهر بس. انت متخيل هتقعد كده للابد! ده انت اول صفحة هتحفظها في القرآن هتقعد فيها ساعة وساعة ونص لكن في نص القرآن هتلاقي الصفحة بتتحفظ في نص ساعة. في تلات تربع القرآن هتلاقي محافز في تلت ساعة. في الاخر هتلاقي الصفحة اتحفظ في عشر دقايق
  -
    
      00:33:48
    
  



  صح ولا مش صح فما تقيسش على اول طلعة خالص. كمل ان هزا القرآن يهدي للتي اقوم. وفيه بركة وفيه توفيق وفيه اعانة من الرب ولما تيجي ربنا يرى منك الصدق تلاقي وضع تاني
  -
    
      00:34:06
    
  



  بس انت ما بدأتش انت انت مش ماشي اصلا ابدأ هتلاقي التيسير. انا اعرف ناس انا انا سيبك من الناس انا. انا كنت اصلا يوم ما بدأت احفز قلت خاتمة ايه ديت؟ ماشي خطة مش خطة بس انا اصلا اختم مين؟ انا اختم؟ احمد
  -
    
      00:34:24
    
  



  القرآن ده كله! كل القرآن ده احفزه ازاي؟ هاحفز المصاحف دي كلها؟ قالوا لي لا المصاحف دي كلها شبه بعض. فقلت ماشي الحمد لله. ماشي بس برضه المصحف ده كتير. هحفز ستميت صفحة ازاي؟ يا عم ابدأ بس ما لكش دعوة
  -
    
      00:34:42
    
  



  ما قلتش هبدأ اصدقهم. وتك تك تك تك انا ازعم ان انا كنت اقدر احفز في الاسبوع. كنت اقدر احفز ربع في اليوم. بعد نص القرآن احفز ربع في اليوم عادي
  -
    
      00:34:58
    
  



  انا كنت بحافظ بسرعة غير عادية بعد كده خلاص بقيت احفظ الصفحة دي بقت ثلث ساعة بالكثير الصفحة بتتحفظ. يعني ممكن اقعد في ساعة احفظ ثلاث صفحات. بس انا دماغي كانت كده دماغي انا قلت ايه خليني
  -
    
      00:35:10
    
  



  احفظ حاجة ثابتة ووقت عندي اديني المراجعة المراجعة بالنسبة لي اهم  فاهمين فاللي عايز اقوله اه نخش بقى على خطة المراجعة فهمنا بقى ان انا عايز خطة حفز وخلاص. انا ايه هي الخطة مش مشكلة
  -
    
      00:35:20
    
  



  المهم هي خطة واضحة المعان ثابتة مناسبة لوقتك مناسبة لزروفك تعتمد فيها على الله ترجو فيها البركة والتوفيق. ومع الوقت صدقني الخطة دي هتزيد وهتتحسن وهتحلو بس انت ايه بس انت مش
  -
    
      00:35:43
    
  



  مركز معنا. اه ما انا حفزت المصاحف كلها. كل انا حافز كل المصاحف اللي في العالم هات لي اي مصحف اسمعه لك اه. خطة بقى المراجعة. ودي اخطر حاجة بالنسبة لي لان ديت اللي حسبتها معك. يعني انا في الحفز قلت لك على راحتك اعمل اللي انت عايزه. تحفز صفحة في اليوم تحفظ
  -
    
      00:36:01
    
  



  صفحتين في اليوم تحفظ نص صفحة في اليوم ما عنديش مشكلة ما بحفزش باليوم. فيه واحد يقول لك لأ. انا باحفظ كل تلات ايام ربع. انا باقعد اجيب الربع مرة واحدة. ما عنديش مشكلة
  -
    
      00:36:33
    
  



  ما فيش مشكلة. انا باقعد في الاسبوع مرة باجيب ربع. ما عنديش مشكلة برضو. بس انا عندي حاجة واضحة واضحة المعالم اقدر اقول هختم امتى؟ خلاص؟ لكن في المراجعة تعالالي بقى
  -
    
      00:36:44
    
  



  المراجعة هي اخطر شيء في علاقتك مع القرآن اخطر حاجة في علاقتك مع القرآن المراجعة  انا ما يهمنيش تختم القرآن على فكرة والقراية القراية ديت اقرأ بقى اقرا يعني المراجعة. المراجعة. المراجعة المراجعة
  -
    
      00:37:00
    
  



  للاسف دي اقل حاجة بنعملها. واكتر حاجة ما بنهتمش بها خدوا بالكم الشيطان فايدة جانبية كده فايدة جانبية الشيطان بيقول لك ايه الناس اللي فاهمين يقول لك الشيطان عايز يزفر من الانسان باي شيء. لو ما قدرش يوقعه في الكفر يوقعه في الكبائر. ما قدرش يوقعه في
  -
    
      00:37:31
    
  



  الكبار يوقعوا في الصواب. ما قدرش يوقعه في الصغائر يخليه يسيب مستحبات. ما قدرش يخليه يسيب مستحبات. يخليه يقدم المفضول على الفاضل. يعني ايه يقدم المفضول على الفاضل يعني حاولي خليه يعمل الحاجة ويسيب الحاجة الاهم. بيحصل ايه
  -
    
      00:37:59
    
  



  اقول لكم انا بقى بيحصل ايه؟ معلش انا عايز ناس تقول لي صح ولا غلط. انا حفزت شوية قرآن. تلات اربع تجزاء قاعد انا سخنت حفزت البقرة فرع العمران ما كنتش براجع كويس. ما كنتش براجع كويس. وعايز اكمل حفز
  -
    
      00:38:19
    
  



  وانا عارف ان في مراجعة في خمس تجزاء واقعين مني بيحصل الاتي في حاجة اسمها الهروب الجميل. ايه الهروب الجميل دوت؟ الهروب الجميل ده ان انا بقعد اضحك على نفسي واطبطب على نفسي واشتغل نفسي بان انا
  -
    
      00:38:36
    
  



  اكمل حفظ وكمان بزود الحفز بجري عايز احفز عايز انجز واقعد اوهم نفسي انا ما براجعش عشان انا عايز انجز في الحفز. انا ما عشان عايز انجز في الحفظ. انجز وبعد كده هراجع
  -
    
      00:38:55
    
  



  انت بتضحك على نفسك واحد تاني انا ما براجعش بس بقرا كتير بقرا كتير بقرا كتير قوي انت بتضحك على نفسك. انت بتهرب من المراجعة بس انت عايز تهرب من غير تأنيب ضمير. عايز تقول ايه انا انا مش وحش انا يعني بعمل حاجات كويسة. هي حاجات كويسة طبعا
  -
    
      00:39:09
    
  



  اقرا قرآن جميل احفظ جميل. بس فيه فرق بين انا بقرأ او احفز فرق ان انا بهرب من المراجعة وكمان بضحك على نفسي وبعزي نفسي بان انا لي علاقة بالقرآن. في علاقة مع القرآن
  -
    
      00:39:32
    
  



  بس انت في مأساة بتكبر وانت مش واخد بالك. في مأساة بتكبر وانت مش واخد بالك جرح قاعد تاخد له مسكنات وهو بيكبر. تاخد مسكنات وهو بيكبر مرة واحدة هينفجر فيك
  -
    
      00:39:47
    
  



  اقول لكم بقى اللي هيحصل؟ اقول لكم واللي انا شفته بفضل الله بفضل الله انا انا سنين حياتي باحفظ قرآن. يعني سيبك من علاء الداعية لا انا لي فيه جانب
  -
    
      00:40:05
    
  



  تاني في حياتي تحفيز قرآن. معناها يعني حاجات خاصة جدا يعني. مش بفلوس يعني. بس انا قصدي يعني انا لي خبرة في المجال انا اعرف ناس كان مصمم يكمل حفظ
  -
    
      00:40:15
    
  



  نقول له نوقف ونراجع يقول لي لا لا سبني انا نفسي اختم نفسي اختم نفسي اختم. ماشي. يلا. كان بيجيب كميات مهولة في الاسبوع. كان ممكن يحفظ جزء في الاسبوع
  -
    
      00:40:28
    
  



  ويجي يسمع وانا اقول له اخرتها مش حلوة حتندم انا هريحك هسمع لك. بس اللي انت فيه ده مش صح اللي انت فيه ده مش صح. انا ما انصحكش بكده. انا عندي احفظ قليل وراجع كتير. يقول لي لا سبني انا هاختم بس اول ما اختم بقى هتبص اورد وهاعمل لك المراجعة كله هيتزبط. بس
  -
    
      00:40:38
    
  



  تختم ماشي وقعدنا وراه وشفت حاجات كتير بعمل كده بقى فعلا ما ختم بعد ما ختم هتروح فين بقى؟ الهروب الجميل خلص واجه بقى يا معلم. واجه يا معلم واجه
  -
    
      00:40:57
    
  



  اكتشف ان هو فيه مأساة. فيه مأساة مش عارف يلمها بقى. مش عارف يلم الدنيا خلاص. الدنيا اتفرطت منه  علاقته بالقرآن ايه دلوقتي وقفت علاقته بالقرآن اتجمدت لا ما فيش حاجة يحفظها. ومش عارف يراجع. ومش قادر يواجه. والموضوع بقى مرعب. الموضوع كبر
  -
    
      00:41:13
    
  



  ما علاقته بالقرآن زي اي حد؟ بيقرا من المصحف  بيقرا من المصحف ما تزعلوش مني يعني الكلام ده مش هتسمعوا عن مش حد شايله لك يعني يبقى انا بالنسبة لي
  -
    
      00:41:42
    
  



  موضوع المراجعة موضوع مصيري تمام؟ معلش انا تعبان شوية  تمام   يبقى  عشان نبدأ بقى صح بقى. عشان نبدأ صح. انا هتكلم في واحد لسه ايه هيبدأ او واحد لسه في الاول وانا هلحقه. وبعد كده اتكلم اللي هو
  -
    
      00:42:01
    
  



  هو اصلا في المأساة ديت بقى. اللي هو في المأساة دي يعمل ايه اللي لسه في الاول او ممكن نلحقه او لسه في اول المشكلة محافز شوية بس يعني لسة ما بيراجعش. والعملية في اول تلات اربع تجزاء وقرب وهو داخل بقى على المأساة
  -
    
      00:42:43
    
  



  نقف لازم خطة مراجعة مع خطة الحفز  ايه هي خطة المراجعة خطة الوجع كالتالي. خطة بسيطة جدا برضو. ودي الخطة اللي انا حطيتها لنفسي نفس الخطة خطة بسيطة جدا جدا ما فيهاش اي حاجة. هي عبارة
  -
    
      00:43:03
    
  



  ان انا مطلوب مني مطلوب مني كل يوم لا مطلوب مني كل يوم اراجع صبع اللي انا حافزه بس بس. صوبع اللي انا حافزه. يعني انا حافز قد ايه؟ اكس سين
  -
    
      00:43:24
    
  



  اقسم على سبعة هو ده ورد مراجعتك يعني لو انا حافز آآ سبع تربع مسلا يبقى لازم يكون في يوم براجع ربع حافز سبع اجزاء يبقى لازم في اليوم براجع جزء
  -
    
      00:43:50
    
  



  حافظ اربعتاشر جزء يبقى في اليوم راجع جزئين وده كان اغلب فعل الصحابة كانوا يختمون في اسبوع. يختمون في اسبوع بيراجعوا في اسبوع ده اغلب حال الصحابة. ودي الخطة المثالية
  -
    
      00:44:13
    
  



  انا مش عايز اقل من كده. اقل من كده كتير مش مش لازم. راجعة في اسبوع دي مثالية واقول لكم ازاي مثاليا. اي حاجة بتجيبها في اسبوع ما بتتناساش ابدا
  -
    
      00:44:33
    
  



  هضرب لكم مسال وقولوا لي صح ولا غلط. قولوا لي صح ولا غلط في الكومنتس كلنا حافظين سورة آآ سورة الكهف صح تقريبا كلنا حافزينها. حد فينا قعد حفزها لأ
  -
    
      00:44:48
    
  



  احنا مجرد بنسمعها او بنقراها كل اسبوع لقينا نفسنا بعد فترة حافظينها. تخيل انا اصلا مش قاعد احفزها ولا قاعد براجعها ولا متعمد حفزها. بس انا حفزتها مجرد ما هي ترددت علي كل اسبوع حفزتها
  -
    
      00:45:06
    
  



  مسال تاني سورة السجدة اللي بينزل يصلي في مسجد آآ الفجر يوم الجمعة والامام بيصلي بالسجدة والانسان. هتلاقي نفسك بعد فترة حفظت السجدة والانسان. مع انك ما بتراجعهاش ولا بتقراها مجرد بتسمعها كل اسبوع. تلاقي نفسك بترد الامام لو غلط. رغم ان هو انت مش حافزها. فاللي عايز اقوله ان الاسبوع دي فترة خطيرة جدا
  -
    
      00:45:24
    
  



  اللي يقدر يجيب يقدر يجيب حفزه في اسبوع اضمن لي انه لن ينسى منه حرفا. لن ينسى منه حرفا واحدا ابدا هتقول لي طب آآ طب لو الحفظ كتر  لو الحفز كبر بتحافز على اربعتاشر عشرين جزء ما عنديش وقت اراجع اه تلات اجزاء في اليوم او جزئين ونص صعب يا شيخ مش هقدر والله ما هقدر. زروفي ما تسمحش
  -
    
      00:45:44
    
  



  طيب. المستوى التاني من المراجعة. انا هاديك تلات مستويات مراجعة. مستوى مسالي. مستوى متوسط. مستوى ضعيف بس ماشي. يعني يمشي اقل من كده ما ينفعش. هم تلات مستويات. مستوى المثالي
  -
    
      00:46:15
    
  



  اسبوع خطة بسيطة جدا اقسم اللي انت حافزه على سبعة. هو ده مراجعتي. بس. واسبت بقى على كده. طب حفظي بيزيد  ورجعتي بتزيد. انا دلوقتي حافز تلت اجزاء ونص يبقى ورد في اليوم نص نص جزء اربع ارباع. لأ انا بقيت حافز اا خمس اجزاء يبقى
  -
    
      00:46:30
    
  



  في اليوم جزء الا ربع لا بقت حافز سبع اجزاء في اليوم جزء. اهي دي الخطة المسالية  الخطة المتوسطة شق عليه اسبوع. ماشي. اقسم على عشرة. اكتبوا الكلام ده حلو
  -
    
      00:46:57
    
  



  اقسم على عشرة خلاص نقسم على كم؟ على عشرة يبقى هات محفوظك في عشر تيام. ماشي حلوة برضو حلوة حلوة تتجاب يعني. هات محفوزك في كم؟ في عشر ايام. نفس الخطة بالزبط بس بدل نقسم على سبعة نقسم على عشرة
  -
    
      00:47:18
    
  



  دي الخطة المتوسطة عشان اراعي زروف ناس حافظين كتير والدنيا متكعبلة. الخطة الضعيفة بس هي ماشية. مستورة هتبقى حافز كويس اقسم على اربعتاشر يعني تجيب محفوزك كله في قد ايه؟ اربعتاشر يوم. اربعتاشر ايه؟ يوم
  -
    
      00:47:38
    
  



  اقل من كده لا  اقل من كده. دخلنا في مرحلة الخطر الخطر ان انا على ما الف واجيب الصورة دي تاني لو وصلت لعشرين وتلاتين يوم انا وصلت لخطرك دلوقتي. خطر النسيان
  -
    
      00:48:01
    
  



  انا بجيب محفوظي كله اسبوع او عشر تيام اقصى حاجة اربعتاشر يوم اكتر من كده لأ ما انصحش. اكتر من كده هنخش في النسيان حلو طيب انا لسه دلوقتي بكلم الشخص اللي هو لسه احنا بنلحقه. انا لسه ما كلمتش شخصي اللي هو اصلا حافز والدنيا باظت خلاص. لسه
  -
    
      00:48:23
    
  



  هكلمه دلوقتي لسة بكمل مع الشخص اللي هو بنلحقه عملنا له خطة حفز وخطة ايه؟ مراجعة بس خطة المراجعة فيها آآ سر خطة المراجعة فيها ايه يا حبايب؟ فيها سر
  -
    
      00:48:49
    
  



  وهي التفريق بين المحفوز القديم والمحفوز الجديد يعني ايه في فرق بين المحفوز القديم والمحفوظ الجديد يعني ايه؟ يعني انا دلوقتي مسلا في الجزء السابع  انا دلوقتي في الجزء السابع بحفظ في الجزء السابع
  -
    
      00:49:09
    
  



  ما تقارننيش يا عم الشيخ بين الجزء السابع اللي انا لسة حافزه وبين اول ست اجزاء. صح؟ صح لان اول ست اجزاء خدوا حقهم شوية في المراجعة. يمكن انا على ما حفزت الجزء السابع كان اول ست اجزاء اتراجعوا مرتين تلاتة
  -
    
      00:49:38
    
  



  صح. بس الجزء السابع نفسه ضعيف فانا باجي اراجعه بقى الاخير ده بالطريقة اللي انت بتقول عليها. باحس ان هو دايما اضعف من التانيين انا بعاني في مراجعة المحفوز اخر حاجة حافزها دي تنزلي تقيلة شوية غير اللي خد حقه
  -
    
      00:49:58
    
  



  حلو فيه حلين للموضوع ده  في حلين الحل الاول ان انت تكون مستعد نفسيا لليوم او اليومين بتوع المحفوز الجديد دوت. وما تزعلش. لان اليومين دول هيكونوا اصعب يومين في جدول مراجعة. دايما
  -
    
      00:50:20
    
  



  يعني مسلا مسلا انا براجع جزء في اليوم. وانا حافظ سبعة اجزاء هلاقي اول يوم طبعا ده ايه؟ حلاوة. اول يوم ده احلى يوم. لان ده اول جزء اللي انا اصلا
  -
    
      00:50:42
    
  



  راجعوا كتير. اول اليوم ده اجمل يوم. تاني يوم جميل. تالت يوم جميل. رابع يوم اه خامس يوم يا رب. سادس يوم هاء سابع يوم بموت عادي  يبقى انا عادي انا مأقلم نفسي عشان ما تزعلش. اكيد مراجعة الجزء الاول مش زي مراجعة الجزء السابع
  -
    
      00:50:52
    
  



  يبقى انا بدي وقت اكتر وانا نفسيا متوقع ومش متضايق وعندي ها حصبر. الجزء السابع هياخد وقت تتعب فيك هيبقى اليوم ده لو انت بتراجع الجزء في ساعة لأ ده هياخد منك ساعتين
  -
    
      00:51:12
    
  



  وانا نفسيا اصلا مستعد ما عنديش مشكلة. احتمال التاني احتمال التاني لزيز بقى. الحل التاني لزيز بقى. لو تعرف تعمله ده احلى. احلى. في ورد اعمل وردين ورد فيه القديم ورد فيه اخر حاجة. يعني اخر جزء اخر جزء ونص. يعني حسب ما انت شايف الحتة اللي هي ما خدتش حقها
  -
    
      00:51:30
    
  



  الحتة اللي ما خدتش حقها في المراجعة. اللي انت حاسس ان هي ايه ما ينفعش تبقى نفس هي مش زيهم تعمل ايه بقى؟ القديم ده ماشي في ورده عادي الجديد اللي هو الطري ده اللي لسة لسة ما نشفش. باعمل له ورد لوحده كده
  -
    
      00:52:04
    
  



  ورد لوحده اه اه مختلف عن الورد التاني خالص. ازاي هاضرب لك مسال ويا رب ركز معي انا دلوقتي خلينا نقول حافز تمن تجزاء. تمانية خلاص؟ وردي عامل ازاي؟ ركزوا في دي. وردي عامل ازاي
  -
    
      00:52:26
    
  



  بجيب اول يوم الجزء الاولاني واجيب ربعين من الجزء الاخراني اللي هو لسه جديد. تاني يوم باجيب الجزء التاني عادي واجيب ربعين ربعين من الجزء الاخير اللي انا حافزه تالت يوم بجيب الجزء التالت واجيب ربعين من الجزء الاخير اللي انا حافزه. الرابع هكزا. على ما خلص السبع اجزاء
  -
    
      00:52:47
    
  



  اللي انا حافزهم هكون جبت الجزء ده مرتين يبقى هو خد حق ضعف الناس. بقى القديم بيتراجع مرة كل سبع تيام او كل عشر تيام والجديد اتراجع مرتين في نفس المدة
  -
    
      00:53:16
    
  



  يبقى الهدف عموما ان انا الجديد اللي انا حكمت ان ده الجديد اللي هو جزء او جزء ونص مسلا. بجيبه خلال ما انا بجيب القديم مرة هو بيتجاب مرتين. واقعد على كده كام مرة؟ بعد كده
  -
    
      00:53:38
    
  



  هيبقى جامد بقى جامد. اروح حطه مع القديم وساعتها هيكون فيه جديد صح؟ ما هو انا على ما راجعته مرتين ما انا كده كده انا لسه باحفظ. فهيبقى فيه حفظ جديد بقى. فانا هاخد اللي جمدته ده حطه في في المراجعة مع
  -
    
      00:53:54
    
  



  قديم خلاص انه نشف. واجيب الجديد اللي هو الجزء الجديد اعمل له ورد لوحده ضعف الورد العادي بتاعي وانشفه بعد ما ينشف احطه مع القديم واروح ماسك الجديد عامل له مراجعة لوحده
  -
    
      00:54:12
    
  



  مش فاهمين ولا ايه؟ يعني الفكرة انا بعمل مراجعتين. مراجعة مراجعة للقديم دوت. القديم ده براجعه ايه؟ براجع مسلا مسلا اللي انا شايفه ان هو بقى حلو مش وحش يعني
  -
    
      00:54:29
    
  



  آآ براجعه كل اسبوع مرة او كل عشر تيام مرة الجديد لأ مش بعمل نفس الحاجة. براجعه اكتر شوية. يعني ممكن كل اسبوع مرتين ورد لوحده ورد لوحده ما لوش دعوة بالورد ده. كل اسبوع مرتين. تلات مرات
  -
    
      00:54:43
    
  



  بحيس ان انا انشفه انشفه شوية بعد ما ينشف اروح حاطه مع اخواته القدام عادي بقى ساعتها هيبقى فيه جديد ساعتها على ما عملت كده بقى فيه جديد. بقى فيه محفوظ جديد. اعمل له ورد ايه؟ لوحده. فانا على طول كده بانشف واحطه هنا. وبعد كده الجديد اعمل له ورد
  -
    
      00:54:59
    
  



  لوحده كده مكسف. وبعد كده ينشف اروح حاطه مع القديم وهكزا. هتلاقي نفسك بقى لو مشيت كده يوم ما تختم هتلاقي نفسك تقريبا حافظ كل القرآن تمام بس عندك مشكلة في اخر جزئين بس. اخر جزئين حافزهم هم يعني شوية كده
  -
    
      00:55:22
    
  



  فهمتوا طيب   مش عارف اكمل ولا ايه لسه كتير كتير في كلام كتير واحنا قعدنا ساعة كده شكلنا هنكمل المرة الجاية. شكلنا كام المرة الجاية؟ لسه احنا النهاردة قلنا ايه
  -
    
      00:55:39
    
  



  اتكلمنا على كده انا عالجت النهاردة ضعف الارادة اتعالجت خلاص تمام؟ عدم وجود خطة للحفز قلناها وحطينا خطة للحفز وخطة للمراجعة وقلنا خطة الحفز اعمل اي خطة باي مدة باي زمن ما عنديش مشكلة. لكن خطة المراجعة انا اللي هقول لك هتعملها ازاي
  -
    
      00:56:17
    
  



  سبع تيام عشر تيام اربعتاشر يوم زي ما قلت لكم. تمام؟ وازاي براجع؟ ازاي بقى بفصل القديم عن الجديد او بحطه كله في مراجعة واحدة واستحمل اخر يومين مراجعة اللي بيبقوا تقال قوي. صعبين معلش استحملهم وخلاص
  -
    
      00:56:46
    
  



  يا اما بتفصل في محفوظ قديم محفوظ جديد. المحفوظ القديم بيتراجع عادي. محفوظ الجديد بياخد اعتناء اكتر لغاية ما يبقى حلو حطه مع القديم وهكزا. صدقني يوم ما هتوصل هتبقى جامد ساعتها. هتبقى حافز بجد
  -
    
      00:57:03
    
  



  احنا لسه عندنا كزا مشكلة. مشكلة اه عدم وجود شيخ. ودي هنحلها المرة الجاية. مشكلة الشخص اللي هو اصلا في المشكلة. يعني انا كل ده باكلم واحد مش في المشكلة. واحد لسه بيحفظ جديد بقول له بلحقه قبل ما يقع. ما يقع في المشكلة. لا في ناس اصلا حافظين ونسيوا خلاص هنعمل ايه؟ ده لسه. المرة الجاية
  -
    
      00:57:19
    
  



  بس انا هقول اخر كلمة عشان اكمل النقطة دي. النقطة دي ولا بلاش خليها المرة الجاية لسه بقى هقول  هقول آآ تريكات او او او شوية حاجات مهمة في الحفز والمراجعة بقى. يعني انا برضو كل ما انا بنزل احط عنوان وبعد كده اكمل في التفصيل. المرة اللي فاتت قلنا عايزين نحفظ قرآن. بس وسبتكم. جيت النهاردة
  -
    
      00:57:41
    
  



  قلت لك ضعف الارادة يتحل ازاي؟ قلت لك خطة الحفز تترسم ازاي؟ خطة المراجعة تترسم ازاي جوة بقى خطة الحفز وجوة خطة المراجعة فيه جوة نصايح نصايح وتريكات في الحفز
  -
    
      00:58:13
    
  



  لو ما عملتهاش هتتعب. هسهل لك هريحك. وتريكات في المراجعة برضو لو ما عملتهاش مش هتعرف هي المشكلة فين؟ هو انا ليه متكعبل فلسه المرة الجاية هنتكلم في آآ اسرار في الحفز واسرار في مراجعة. المرة الجاية هنرد على حتة ما فيش حد احفظ معه
  -
    
      00:58:31
    
  



  المرة الجاية هنتكلم مع الشخص اللي هو اصلا حافز من زمان والدنيا وقعت معه اعمل ايه؟ اواجه المشكلة دي ازاي؟ المرة الجاية هنحط بقى شوية قواعد كده احفز منين؟ ابدأ الخطة منين؟ ابدأ من جزء عما تبارك البقرة طب اعمل ايه؟ وايه الصح
  -
    
      00:58:56
    
  



  حوالي الافضل طب والتجويد طب والشيخ صفاته ايه طب لازم من الاول تجويد تمام ولا اسئلة كتير مستحيل ان انا اخلص الكلام النهاردة اذا هنكمل المرة الجاية  انا مش عارف يعني انا كان خطتي ان انا حقول كل حاجة النهاردة بس طبعا مستحيل
  -
    
      00:59:16
    
  



  كالعادة بس انا اتمنى من الله ان انا النهاردة بس طلعت بناس خدوا قرار هيحطوا خطة بعد ما اقفل اللايف دوت هيبدأ. ابدأ وخلاص. لسه فيه كلام هقوله. فيه نصايح تانية. بس ابدأ. ابدأ وجرب واغلط عشان
  -
    
      00:59:38
    
  



  للمرة الجاية لما اقول لك النصايح تقول اه صح. انت جاوبتني على السؤال ده انا بقى لي اسبوع الحتة دي هي دي اللي انت كده حلت لي مشكلة. انا عرفت ليه ما كانش
  -
    
      00:59:57
    
  



  الدنيا بتظبط معي. حلو. جربوا الاسبوع ده. حط خطتك نفذها باي وسيلة واقيم اخطاءك واسألني المرة الجاية يقول لي حصل كزا واحلها ازاي وانا هقول لك نصايح من عندي. آآ
  -
    
      01:00:07
    
  



  وبعد كده هتلاقي نفسك بقى خلاص المرة الجاية كل الاجابات هتبقى عندك. هتلاقي نفسك بقى طاير بقى بعد كده اتفقنا استفدتم النهاردة؟ مبسوطين ناويين المرة الجاية عايز ناس كتير تحضر كلكم تحضروا وتجيبوا ناس. حتى اللي ما حضرش اللايف ده خلوه يشوفه ويجي المرة الجاية برضه. اتفقنا؟ ربنا يا رب يا رب يرزقك
  -
    
      01:00:24
    
  



  قم ختم القرآن وحلاوة القرآن ويرزقهم العمل بالقرآن وده اهم ويا رب تحضروا مشهد اقرأ وارتق ورتل. ويا رب ما تنسوش اية من محفوظكم يا رب. احبكم في الله. لايف محفوز على الصفحة
  -
    
      01:00:46
    
  



  السلام عليكم ورحمة الله
  -
    
      01:01:04
    
  



